
IS-SEKLU GHOXRIN 

"Is-Seklu Għoxrin" 

Din l-għajta nstemgħet 
U tibqa' tidwi ... tidwi 
Jgħaddi ż-żmien 

s-snin igħibu 
iżda l-għajta tibqa', 
għax dan hu . .. 
s-Seklu ħelu w mOrr; 
ix-xjenzat u l-artist, ġganti saru 
u d-dinja ċkienet għalihom 
sa l-ispazju għarrxu u rebħu. 

In-nies raw tajra l-bogħod . •. il-bogħod 
.... il-ħamiema safja 
.... safja bħall-erwieħ ta' trabi 
Iva, kienet il-wassala tal-P aċi. 
'L-kotra għajtet "Qed toqrob!" 
Iżda ... 

f' daqqa waħda bdiet tnin 
... sparatura kienet instemgħet 
u d-demm ċarċar 
u ħammar lewnżetha 
u mżnn abjad sar aħmar. 

Għalxejn il-kotra għajtet "Ftit ieħor" 
għax it-tajra għejjiet ... 

ftit . .. ftit . .. 
u l-kesfia bdiet taħkimha. 

"Mela x' ġara?" bdiet issaqsi l-kotra 
Instema' leħen misterjuż ... 
Gwerer dinjija b' demm ibaqbaq 
Bniedem joqtol. " lil ħuh bħalu 
Ġlied kull fejn ħarstek titfa' 
Strikes .•. u 
Rewwixti .•. 
Inġustizzji kullimkien. 

Rajthom iqumu • .. 
żagħżagħ kienu. 
Qamu u ġġieldu 
biex id-dinja issir tabib 
tfejjaq il-ħamiema , , , 
bid-demm tal-ġlied 
bid-demm ta' l-inġustizzja mċappsa. 

Hemm għadhom" • 
jiġġieldu għall-ħaqq u l-ġustizzja 
iżda donnu 
"M' hemmx paċi 
ħlief lin-nies ta' qalbhom safja" 
Iżda l-keffa tal-miżien 
fejn hemm is-serq, il-qerq, il-ġlied; 

għabbet il-keffa l-oħra 
fejn hemm l-imħabba, l-karita, u l-maħfra. 

T assew dan hu s-seklu miġnun, 

DWEJJ AQ U NIKET 

Kemm il-lejl qomt nolfoq 
u nibki, 
u tqa/fibt 
iżda le mistrieħ. 

Werżaqt, 

donnu kien qorob 
it-tmiem għalija, 
iżda l-lejl kien twil wisq. 

Ħ assejtni mdejjaq 
il-ħolm sar 
biża' għalija, 

u le baqa' ħolm ta' tfal 
iżda tħallat 

mal-mewt u gwerer 
destin u tmiem. 

